
rammadrög að eftirliti með stefnu á sviði ICT4I
Rammadrögin að eftirliti með stefnu á sviði ICT4I voru gerð í tilraunaskyni vegna umræðu sem upp kom í verkefnisvinnunni – þ.e. að fylgjast þyrfti með því hvaða stuðning nemendur, kennarar og skólar fá til að tryggja samfellt kerfi hvað varðar stefnu og úrræði til bæði lengri og skemmri tíma.
Líta ber á drögin sem hér eru sett fram sem verkfæri til að styðja við stefnumál á ýmsum stigum: endurskoða núverandi aðstæður; tryggja að mikilvægar forsendur séu fyrir hendi við útfærslu á stefnu; innleiða skipulegar aðgerðir í tengslum við stefnumarkmið; fylgjast með allri starfsemi sem lýtur að stefnuútfærslu; og miðla upplýsingum um hverju sú stefnuútfærsla skilar. Líta má á þessi stig sem lotubundin þar sem eftirlit og aðgerðir leiða óhjákvæmilega til frekari endurskoðunar o.s.frv.

Í rammadrögunum að eftirliti með stefnu á sviði ICT4I eru lagðar línur sem síðan má fjalla um og staðfæra í viðkomandi löndum og nota til þróunar á gagnasöfnun þar hvað varðar endurskoðun á stefnu, viðmið, eftirlit og mat. Hægt er að þróa þessi rammadrög enn frekar innan einstakra landa í því skyni að:

· tryggja að komið sé til móts við öll réttindi nemenda í tengslum við upplýsingatækni; og
· rannsaka skilvirkni þeirra kerfa sem bjóða upp á ICT4I.

Í rammadrögunum er tekið tillit til hvers kyns stoðþjónustu á þessu sviði. Þau eru eins konar svar við lykilþáttum Samnings Sameinuðu þjóðanna um réttindi fatlaðs fólks, þar sem kveðið er á um að gagnasöfnun og eftirlit með notkun upplýsingatækni til að efla jafnrétti og aðgengi að viðeigandi upplýsingatækni séu réttindamál, og að auka skuli þjálfun kennara og efla rannsóknir og þróun á sviði upplýsingatækni. Þessi fjögur málefni eru stöðugt til umfjöllunar og renna stoðum undir rammadrögin í heild sinni.

Fjallað er um þau málefni sem lögð er áhersla á í verkefninu sem þau framfaramál sem mest áhrif hafi á stefnu og starf á sviði ICT4I (sjá kafla 3.2 í þessari skýrslu).
Rammadrögin taka til hinna ýmsu þátta menntakerfisins sem áhrif hafa á nám þeirra sem eru með fötlun og sérþarfir – nemandans, kennarans/bekkjarins, skólans, sveitarfélagsins og landsins. Þó að lagt hafi verið upp með þessi rammadrög sem almennt verkfæri sem taki til ICT4I-kerfisins á öllum sviðum, þá er einnig hægt að nota þau til að fylgjast með stefnu á einu eða fleiri sértækum sviðum.

Þessi marglaga drög eru í samræmi við þá gagnasöfnun á sviði náms án aðgreiningar sem fram hefur farið og enn er unnið að (Efnahags- og framfarastofnunin, 2007; Ebersold, 2011; Evrópumiðstöðin, 2011b; Alþjóðaheilbrigðismálastofnunin/Alþjóðabankinn, 2011; UNESCO/G3ict, í prentun).

Þrjár forsendur liggja til grundvallar rammadrögunum að eftirliti með stefnu á sviði ICT4I: 
(i) Nauðsyn þess að allir viðkomandi aðilar hafi eftirlit með stefnumálum
· Tilgreina skal lykilaðila og þá sem starfa saman að gagnasöfnun (stofnanir, fyrirtæki, sérfræðinga o.s.frv.) til að sameiginlegar gagnasöfnunaraðferðir, sem nemendur, aðstandendur þeirra og fulltrúar taka þátt í, verði tilgreindar og notaðar.
· Viðkomandi aðilar verða að koma sér saman um áfangaskipta aðgerðaáætlun til að hægt sé að fylgjast með hvert stefni og meta árangurinn. Í því felst að koma sér saman um að hverju megindleg gagnasöfnun með áherslu á inntak (t.d. beitingu staðla um aðgengi, innkaupatölur/verð, o.s.frv.) og eigindleg gagnasöfnun skuli beinast, og rannsaka ferli og niðurstöður.

(ii) Nauðsyn þess að ýmsum gerðum gagna og upplýsinga sé safnað til að hægt sé að fylgjast með stefnu
· Gögn sem takmarkast af einföldum megindlegum mælingum sýna ekki ein og sér hvert stefnir. Nauðsynlegt er að safna saman umfjöllunum um megindleg og eigindleg gögn sem sýna þá niðurstöðu og/eða árangur sem aðgengi að upplýsingatækni skilar. Eigindleg jafnt sem megindleg gögn ættu að vera tiltæk um inntak, ferli og niðurstöður í tengslum við notkun upplýsingatækni í námi án aðgreiningar.

· Söfnun skipulegra upplýsinga með nýstárlegum dæmum um hverju upplýsingatækni í námi án aðgreiningar skilar getur verið menntastofnunum og sérfræðingum mikil hvatning.
(iii) Nauðsyn þess að vísa á milli hinna ýmsu heimilda um gagnasöfnunaraðferðir og niðurstöður
· Gera þarf rammadrög að gagnasöfnunaraðferðum varðandi réttindi nemenda, sem og skilvirkni kerfa, til að hægt sé að fylgjast með þeim áhrifum sem ICT4I hefur þegar nemendur, kennarar og skólar eru annars vegar.
· Til að það sé hægt er nauðsynlegt að vísa á milli sértækrar gagnasöfnunar um ICT4I og annars konar innlendra og/eða alþjóðlegra gagnasöfnunaraðferða til að starfið skarist ekki og tryggt sé að farið sé að skilyrðum um gagnasöfnun. Fyrst þarf að tilgreina hvaða gögn eru fyrir hendi, sem og hvaða gögn vantar og á hvaða sviðum upplýsingar skortir.

· Notkun upplýsingatækni við söfnun ýmiss konar gagna og upplýsinga til að fylgjast með þróun stefnumála býður upp á mikla möguleika.
Ætlunin er að rammadrögin að eftirliti með stefnu á sviði ICT4I þjóni sem hagnýtt verkfæri við upplýsingasöfnun til lengri tíma litið og hægt verði að samþætta þau við núverandi stefnu í tölvumálum og fella að víðtækari stefnumálum á þessu sviði.
Drögin eru byggð á stefnumörkun, markmiðum og aðgerðum, en allt er þetta samtvinnað og styður hvert við annað:
· Stefnumörkun – gerð er grein fyrir almennum áformum á sviði ICT4I.
· Stefnumarkmið – lögð er áhersla á tiltekin markmið sem þarf að ná í samræmi við stefnumörkunina. Almenn skilvirkni í útfærslu á stefnumáli á sviði ICT4I verður metin með hliðsjón af því hvort yfirlýstum stefnumarkmiðum sé þar með náð.

· Stefnuaðgerðir – gerð er nákvæm grein fyrir hinum sértæku aðgerðum sem munu virka sem lyftistöng og stuðla e.t.v mest að ákjósanlegum breytingum og þróun.
Á töflunni hér fyrir neðan hafa stefnuaðgerðirnar verið orðaðar þannig að hægt sé að fylgjast með þróun mála á einfaldan hátt með mælikerfi sem gefur til kynna á hvaða stigi aðgerðin er – til dæmis: Lokið/Ekki lokið/Ekki hafin.

Með því að nota einfalt kerfi er hægt að meta og skrá á hvaða stigi hver aðgerð er. Orðalagið og mælikerfið sem hér er lýst er þó aðeins sett fram sem dæmi til umhugsunar og vitað er að víða um lönd kunna að vera til kerfi sem hægt er að beita við stefnuaðgerðatillögurnar.

Rammaskjalið samanstendur af einfaldri töflu sem hægt er að staðfæra og laga að aðstæðum á viðkomandi stöðum. Til að hvetja til umræðna og til að eftirliti með stefnumótun verði komið á er textinn í töflunni ekki háður höfundarrétti og ætlast er til að stefnumótendur og sérfræðingar breyti honum eftir þörfum til að mæta sértækum kröfum í heimalöndum sínum.

Rafrænar og breytanlegar útgáfur af rammadrögunum að eftirliti með stefnu á sviði ICT4I á tungumálum allra aðildarlandanna eru á vefsetri Evrópumiðstöðvarinnar, tilbúin til niðurhals og endurgerðar, að því tilskildu að heimildar sé getið: http://www.european-agency.org/agency-projects/ict4i
RAMMADRÖG AÐ EFTIRLITI MEÐ STEFNU Á SVIÐI ICT4I
	1. Stefnumörkun á nemendasviði: allir nemendur eru færir um að nota upplýsingatækni í námi sínu í skólum án aðgreiningar

	Stefnumarkmið sem þarf að ná
	Hafa þarf eftirlit með að hve miklu leyti stefnuaðgerðir skila eftirfarandi árangri …

	1.1 Upplýsingatækni er notuð sem verkfæri til að efla þátttöku nemenda með fötlun og sérþarfir í skólum án aðgreiningar 
	1.1a Almennur skilningur er á því hve upplýsingatæknin er mikilvægur liður í því að efla þátttöku nemenda með fötlun og sérþarfir í skólum án aðgreiningar 
1.1b Greining á aðstæðum á viðkomandi stað varðandi framboð á viðeigandi upplýsingatækni og tengdum úrræðum hefur farið fram 
1.1c Hugsanleg áhrif hindrana á notkun upplýsingatækni (sérþarfa, kynferðis, félagslegrar eða landfræðilegrar einangrunar og/eða félags- og efnahagslegra þátta), þegar ákvarðanir um fjárveitingar til upplýsingatækni í námi án aðgreiningar eru teknar, hafa verið metin af öllum viðkomandi aðilum.
1.1d Lágmarksreglur um framboð og aðgengi að tækjum, þjónustu og efni hafa verið tilgreindar og samþykktar af öllum viðkomandi aðilum

	1.2 Upplýsingatækni er notuð til að styðja við einstaklingsmiðaðar námsaðferðir fyrir nemendur með fötlun og sérþarfir í skólum án aðgreiningar
	1.2a Skipulegar aðferðir til þarfagreiningar hafa verið þróaðar til að sýna fram á þörf einstakra nemenda fyrir sérhæfðan upplýsingatæknibúnað 
1.2b Allir nemendur eiga möguleika á að meta sjálfir og stýra aðgengi sínu að upplýsingatækni og þeim tæknilegu úrræðum sem þeir kjósa að nota 
1.2c Þarfir þeirra nemenda sem þurfa viðbótarstuðning á sviði upplýsingatækni eru skilgreindar í samvinnu við foreldra og/eða forráðamenn sem geta hjálpað nemendum við að koma óskum sínum á framfæri
1.2d Nemendur með fötlun og sérþarfir í námi fá uppbyggilegan stuðning þannig að þeim sé gert kleift að nota upplýsingatækni, ná valdi á henni og nýta sér hana sem best
1.2e Notkun upplýsingatækni er liður í öllum einstaklingsáætlunum eða hliðstæðum skipulagsgögnum nemenda

	1.3 Reynsla nemenda af almennu og sérhæfðu aðgengi að upplýsingatækni í skóla, á heimili sínu og við tilfærslu milli skólastiga er hnökralaus, ekkert vantar upp á og úrræðum er ekki misskipt
	1.3a Upplýsingatækni til stuðnings í einstaklingsmiðuðu námi er tiltæk í skólum og einnig tiltæk/yfirfæranleg í ýmsu samhengi, þ.e. inn á heimili og þar sem félagslíf, nám og símenntun fara fram
1.3b Tilfærsluáætlanir um að nauðsynleg upplýsingatækni sé tiltæk við flutning milli skólastiga hafa verið gerðar og innleiddar
1.3c Ráðstafanir til að þverfaglegt samstarf geti átt sér stað til að tryggja jafnan aðgang að upplýsingatækni, inni á heimilum og þar sem félagslíf og nám fer fram, hafa verið gerðar og innleiddar


	2. Stefnumörkun á kennarasviði: allir kennarar eru færir um að nota upplýsingatækni til stuðnings námi í skólum án aðgreiningar

	Stefnumarkmið sem þarf að ná 
	Hafa þarf eftirlit með að hve miklu leyti stefnuaðgerðir skila eftirfarandi árangri …

	2.1 Viðurkennt er að kennara geti haft viðhorf sem koma í veg fyrir að tækni sé beitt og/eða að nám án aðgreiningar fari fram, og tekist er á við slík viðhorf með viðeigandi fræðslu 
	2.1a Allir kennarar og sérfræðingarnir sem veita þeim stuðning taka þátt í að setja fram forgangsmál varðandi þekkingu á ICT4I, þar á meðal að tilgreina faglega staðla, forgangsmál varðandi fræðslu og skilvirkar stuðningsaðferðir 
2.1b Alhliða áætlun um nám á sviði ICT4I fyrir alla kennara hefur verið gerð og tekur bæði til grunnnáms og sérhæfðari framhaldsnámskeiða 
2.1c Á öllum námskeiðum er sérhæfð þjálfun á sviði upplýsingatækni og tæknilegra úrræða tengd almennri þjálfun á sviði náms án aðgreiningar
2.1d Verkfæri til að fylgjast með hve skilvirk þjálfunin á sviði ICT4I er hafa verið þróuð og innleidd

	2.2 Kennarar fá virkan stuðning við að beita almennri upplýsingatækni í námi og kennslu, sem og við sérhæfða notkun tæknilegra úrræða 
	2.2a Allir kennarar geta fengið sérhæfða þjálfun í nemendamiðuðum kennsluaðferðum sem studdar eru af upplýsingatækni
2.2b Allir kennarar geta fengið sérhæfða þjálfun í að hámarka notkun aðgengismöguleika í venjulegum upplýsingatæknibúnaði

2.2c Viðeigandi námsefni er tiltækt til að auðvelda kennurum að beita upplýsingatækni í kennslu 
2.2d Viðeigandi tæknibúnaður er tiltækur til að auðvelda kennurum að leggja mat á námsaðferðir

	2.3 Kennarar fá virkan stuðning við notkun upplýsingatækni sem verkfæris í einstaklingsmiðuðu námi í skólum án aðgreiningar 
	2.3a Allir kennarar geta fengið sérhæfða þjálfun í að greina óskir og vilja nemenda á sviði upplýsingatækni og aðstoða síðan nemendur við að meta og laga aðgengi sitt að eigin óskum 
2.3b Allir kennarar geta fengið sérhæfða þjálfun í að beita einstaklingsmiðuðum aðferðum með notkun upplýsingatækni
2.3c Viðeigandi námsefni er tiltækt til að auðvelda kennurum að beita einstaklingsmiðuðum aðferðum með notkun upplýsingatækni


	3. Stefnumörkun á skólasviði: allir skólar geta innleitt og haldið uppi virkri og varanlegri stoðþjónustu fyrir ICT4I 

	Stefnumarkmið sem þarf að ná 
	Hafa þarf eftirlit með að hve miklu leyti stefnuaðgerðir skila eftirfarandi árangri …

	3.1 Skólar hafa aðgang að virkri og varanlegri stoðþjónustu fyrir upplýsingatækni 
	3.1a Allir skólar eru með stefnu og skipulegar aðgerðaáætlanir í samræmi við landsstefnu á sviði ICT4I
3.1b Allir skólar setja sér viðmið og fylgjast hvernig upplýsingatækni er nýtt öllum nemendum til stuðnings
3.1c Allar skipulegar aðgerðaáætlanir um ICT4I í skólum eru fjármagnaðar samkvæmt viðurkenndu fyrirkomulagi innan sveitarfélags eða á landsvísu 
3.1d Allir skólar fylgja viðurkenndum lágmarksstöðlum um aðgengi að upplýsingatækni, þar á meðal netaðgangi, netöryggi nemenda og efni sem opið er öllum

	3.2 Skólum og öllum sérfræðingum sem starfa innan þeirra er gert kleift að nota upplýsingatækni til að auka þátttöku og námsmöguleika nemenda með fötlun og sérþarfir í námi
	3.2a Allir skólar hafa aðgang að og nýta sér þverfaglegt stuðningsnet fyrir ICT4I
3.2b Allir skólar hafa aðgang að stafrænum námskrám, námsefni og gögnum af ýmsu tagi sem gera má breytingar á svo að það henti við tilteknar námsaðstæður
3.2c Öll skólateymi fá stuðning við að þróa sitt eigið rafræna námsefni sem nemendur sem eru líkamlega skertir, sjón- eða heyrnaskertir, eða vitsmunalega skertir, og með ýmiss konar sérþarfir, hafa aðgang að
3.2d Öll skólateymi fylgja skýrum og samræmdum leiðbeiningum um hvernig tryggja skuli að staðlaðar áhættumatsaðferðir (svo sem formleg próf) geti nýst betur í námi án aðgreiningar með notkun upplýsingatækninnar

	3.3 Skólastjórnendum er gert kleift að auka notkun upplýsingatækni til stuðnings námi í skólum án aðgreiningar
	3.3a Öllum skólastjórnendum er veittur stuðningur til að átta sig á því hlutverki sem þeir gegna í skólum án aðgreiningar og þeir líta á fjölbreytileika meðal nemenda sem möguleika allra á að stunda nám 
3.3b Allir skólastjórnendur geta fengið þverfaglegan stuðning við að koma á þeirri framtíðarsýn og stýra því ferli að upplýsingatækni verði notuð til að efla nám án aðgreiningar


	4. Stefnumörkun innan sveitarstjórnar/á landsvísu: Stoðþjónusta fyrir ICT4I innan sveitarfélaga og/eða á landsvísu getur eflt það starf sem unnið er í öllum skólum án aðgreiningar af kennurum sem þar starfa

	Stefnumarkmið sem þarf að ná 
	Hafa þarf eftirlit með að hve miklu leyti stefnuaðgerðir skila eftirfarandi árangri …

	4.1 Allir viðkomandi aðilar líta á ICT4I sem leið til að auka þátttöku og námsmöguleika allra nemenda, einnig þeirra sem eru með fötlun og sérþarfir
	4.1a Allir viðkomandi aðilar í upplýsingatæknigeiranum og þeir sem koma að námi án aðgreiningar líta á aðgengi að upplýsingatækni og tæknilegum úrræðum sem mannréttindi 
4.1b Allir viðkomandi aðilar gera sér grein fyrir að nota má upplýsingatækni til að auka þátttöku og námsmöguleika nemenda með fötlun og sérþarfir 
4.1c Unnið hefur verið að vitundarvakningarherferðum, sem hafa það ákveðna markmið að stuðla að jákvæðu viðhorfi gagnvart fötlun, námserfiðleikum og sérþörfum, með ráðamönnum og öllum lykilaðilum í ICT4I-vistkerfinu
4.1d Unnið hefur verið að vitundarvakningarherferðum um gildi upplýsingatækni fyrir nám og aukinn félagslegan ávinning sem aðgengi að henni hefur í för með sér hvað varðar betri aðstöðu fyrir alla nemendur, ekki bara þá sem eru með fötlun og sérþarfir í námi 
4.1e Veittar hafa verið skýrar og alhliða upplýsingar um aðgengilega upplýsingatækni sem kemur til móts við sérþarfir nemenda á öllum skólastigum 
4.1f Beitt er sameiginlegri aðferð þar sem sama orðalag er notað, byggt á almennu samkomulagi allra viðkomandi aðila um hugtakanotkun á sviði ICT4I 
4.1g Lykilaðilar hafa sama skilning á því hvaða þættir séu nauðsynlegir til að stoðþjónusta fyrir ICT4I sé skilvirk

	4.2 Samkomulag er um þverfaglega stefnu varðandi ICT4I á landsvísu
	4.2a Farið hefur fram endurskoðun innan sveitarfélaga og á landsvísu til að greina forgangsmál á sviði stefnumótunar og færniþróunar 
4.2b Samkomulag er meðal stefnumótenda, sérfræðinga, skólafólks og notenda um skilgreiningu á lykilhugtökum (svo sem aðgengilegri upplýsingatækni eða námi án aðgreiningar) sem notuð eru í öllum stefnumálum sem lúta að ICT4I 
4.2c Komið hefur verið upp ákveðnu fyrirkomulagi til að nemendur með fötlun og sérþarfir í námi, foreldrar þeirra og talsmenn geti lagt sitt af mörkum í umræðum um stefnumál innan sveitarfélaga og á landsvísu 
4.2d Mótuð hefur verið þverfagleg stefna á sviði ICT4I sem tekur til: hlutverka og ábyrgðar, úrræða og stuðningsfyrirkomulags, aðferða sem byggja á algildri hönnun, leiðbeininga um samvirkni, staðla um aðgengi og leiðbeininga um innkaup
4.2e Öll stefnumarkmið og aðgerðir koma fram í öðrum stefnutilskipunum (um menntamál almennt, nám án aðgreiningar og notkun upplýsingatækni í námi) og vísað er í öll önnur viðkomandi stefnumál til að tryggja samræmi í útfærslu 
4.2f Þróuð og innleidd hefur verið áætlun um hvernig stefnumálum á sviði ICT4I skal miðlað á sem skilvirkastan hátt til viðkomandi aðila
4.2g Kerfi sem lúta að ábyrgðarskyldu – þ.e aðferðir til kerfisbundins mats á stefnuáhrifum – í tengslum við stefnumál á sviði ICT4I og útfærslu á þeim hafa verið rædd meðal allra viðkomandi aðila og samþykkt 
4.2h Reglum og skilyrðum um algilda hönnun, sem kveða á um að stöðlum um aðgengi sé fylgt, hefur verið komið á framfæri meðal söluaðila á sviði ICT4I 
4.2i Lágmarksstaðlar um framboð á upplýsingatæknibúnaði á öllum skólastigum hafa verið tilgreindir í stefnumálum
4.2j Gert hefur verið rammasamkomulag um innkaup á landsvísu þar sem fylgt er meginreglum um algilda hönnun 
4.2k Komið hefur verið upp gagnagrunni í landinu yfir innkaupamöguleika á sviði upplýsingatækni (vörur, viðurkennda söluaðila o.s.frv.) 
4.2l Öllum þjónustuaðilum sem annast þjónustu á sviði menntamála og/eða upplýsingatækni hefur verið gerð grein fyrir skyldum sínum og þeir starfa í samræmi við stefnumál sem lúta að ICT4I

	4.3 Skilvirk stoðþjónusta fyrir ICT4I er til staðar í öllum menntastofnunum, heimilum og félagsmiðstöðvum
	4.3a Fullkomið aðgengi er að upplýsingatækni í öllum menntageiranum og á heimilum; tæknileg úrræði sem boðið er upp á í skólum eru einnig tiltæk heima fyrir, sem og þegar tilfærsla milli skólastiga fer fram
4.3b Skilvirkri stoðþjónustu fyrir ICT4I – sem felur í sér þarfamat, innkaup, uppsetningu, viðhald, þjálfun og stuðning – sem stuðlar að nýbreytni í skipulagi á námi án aðgreiningar hefur verið komið á laggirnar í öllum menntastofnunum
4.3c Heildarramminn varðandi úrræði á sviði ICT4I uppfyllir sett skilyrði, er hagkvæmur og getur borið sig til langframa
4.3d Allir skólar fylgja viðurkenndum aðferðum við beitingu staðla um aðgengi og innkaupaleiðbeininga
4.3e Formlegum tengslum hefur verið komið á varðandi þjálfun fyrir kennara og bókasafnsfræðinga, starfsfólk í fjölmiðlum og í upplýsingageiranum, söluaðila á sviði upplýsingatækni, sérfræðinga í upplýsingatækni og vefstjóra, stjórnendur og þá sem annast tæknileg úrræði, til að tryggja að sömu aðferðum sé beitt og sama orðalag og hugtök séu notuð
4.3f Allir fagaðilar sem annast þjálfun innan ICT4I-vistkerfisins hafa fengið þjálfun í notkun á almennri upplýsingatækni, og þó einkum upplýsingatækni sem er öllum aðgengileg
4.3g Sú þjálfun sem foreldrum, aðstandendum, umönnunaraðilum eða fulltrúum fatlaðra nemenda með sérþarfir stendur til boða varðandi ICT4I er sambærileg við þá þjálfun sem kennarar fá
4.3h Reynslumiklir notendur aðgengilegrar upplýsingatækni hafa fengið styrk til að vera eins konar „fyrirmyndir“ fyrir aðra nemendur, kennara og sérfræðinga á þessu sviði
4.3i Stuðlað hefur verið að betra aðgengi að hvers kyns fræðslumiðstöðvum (svo sem bókasöfnum), möguleikum á fjarnámi, auknum tækjakosti til náms án aðgreiningar, og námsefni og stuðningi við nemendur, aðstandendur þeirra og fulltrúa, við allar námsaðstæður, formlegar sem óformlegar 
4.3j Unnið hefur verið að því að auka færniþróun innan sveitarfélaga til að framfarir á sviði ICT4I eigi sér stað

	4.4 Virkar umræður og ráðaleitanir fara stöðugt fram meðal allra þeirra aðila sem kom að ICT4I-vistkerfinu
	4.4a Komið hefur verið á stöðugum og virkum umræðum og ráðaleitunum meðal helstu aðila: nemenda með fötlun og sérþarfir í námi, foreldra þeirra og talsmanna, sem og fulltrúa opinberra aðila og ICT4I-vistkerfisins
4.4b Skapaðar hafa verið aðstæður til að nemendur með fötlun og sérþarfir í námi geti látið í sér heyra hvar og hvenær sem menntamál eru til umræðu
4.4c Gerð hefur verið grein fyrir einstaklingsbundinni og sameiginlegri ábyrgð viðkomandi aðila og hún sett fram á samfelldan og skilvirkan hátt
4.4d Stuðningur stendur þeim aðilum til boða sem vilja efla og auka miðlun tæknilegra úrræða til ýmissa notendahópa; aðgengi að óformlegu námi á vegum sveitarfélaga; aðgengi að almennum námsúrræðum og möguleika á fjarnámi
4.4e Skólum hefur verið veittur stuðningur til að beita tækninýjungum við að efla samskipti milli ýmissa aðila sem koma að námi án aðgreiningar

	4.5 Veittur er stuðningur til rannsókna- og þróunarverkefna sem hafa „notendahlutdeild“ og „notendamiðaðar aðferðir“ að leiðarljósi og stuðla að því að til verður nýr og aðgengilegur upplýsingatæknibúnaður sem nýtist öllum nemendum, einnig þeim sem eru með fötlun og sérþarfir í námi
	4.5a Yfirgripsmikil rannsóknar- og þróunaráætlun hefur verið gerð í samvinnu við alla lykilaðila, þar sem stefna á sviði ICT4I er skoðuð út frá ýmsum sjónarmiðum og kannað hvaða áhrif hún mun hafa til lengri og skemmri tíma
4.5b Tryggt hefur verið að nægilegur styrkur fáist úr innlendum og/eða alþjóðlegum sjóðum til að fjármagna rannsóknaráætlunina 
4.5c Tilgreindar hafa verið lágmarksreglur um fjárstyrki til rannsókna – þar á meðal á nauðsyn „notendahlutdeildar“ og „notendamiðaðra aðferða“, og nauðsyn þess að rannsóknir beinist að tækniþróun og hvernig henni er beitt í einstaklingsmiðuðu námi í skólum án aðgreiningar 
4.5d Lykilaðilar á sviði rannsókna og þróunar – iðnaður/atvinnugreinar, fulltrúar hins opinbera – hafa tekið virkan þátt í starfi rannsóknasamfélagsins
4.5e Í rannsóknum er tekið mið af símenntun en ekki eingöngu af skólum
4.5f Komið hefur verið upp opnum gagnagrunnum eða þekkingarsetrum sem geyma rannsóknarefni, niðurstöður og árangur varðandi notkun upplýsingatækni við ýmsar námsaðstæður

